Sead Šehić-vijećnik SBB-a

Odgovor iz nadležnosti Službe za prostorno uređenje i stambeno-komunalne poslove

Odvodnja oborinskih voda je djelatnost od interesa za kanton i u istoj je nadležnosti.

Općinski inspektori uviđajem na licu mjesta i u kontaktima sa nadležnom Kantonalnom inspekcijom su utvrdili da je veći broj propusta koji prolaze ispod regionalnog puta začepljen, da  postojeća oborinska mreža na dijelu od regionalnog puta prema Industrijskoj zoni nema funkciju jer je devastirana od strane korisnika i vlasnika na lokalitetu, da kolektor mreže nema  propisno riješen izliv,  te da lokacija pored objekta porodice Brahović nije vezana sa trenutnim problemom odvodnje oborinskih voda. Iz prethodno izloženog stvoren je problem nakupljanja oborinskih voda na njivama i duž lokalnog puta . Problem je potrebno rješavati na ovom potezu integralno, a  rješavao bi se dovođenjem u funciju odvodnje regionalnog puta, poteza između puta do rješavanja izliva ove mreže, rješavanjem primarnih i sekundarnih vodova. Ovaj problem je vezan sa definisanjem trase puta koju bi glavni vodovi pratili.

Na predmetnom lokalitetu prema Regulacionom planu "Stari Ilijaš" (Službene novine Kantona Sarajevo broj: 26/02) na dijelu koji tretira pješačku stazu koja prolazi pored pogona Drvoprodukta i objekta porodice Brahović nije planirano zadržavanje i rekonstrukcija postojeće trase pješačkog puta. Na Sjednici OV-a održanoj dana 31.12.2013.g. Usvojena je Odluka o pristupanju izradi novog Regulacionog plana "Stari Ilijaš" koja je proslijeđena na objavu u  Službene novine Kantona Sarajevo. Usvajanjem iste na snazi je zabrana građenja i izdavanja dokumentacije o građenju do usvajanja ovog plana. Kako je u  fazi izrade ovog plana otvorena mogućnost za davanje inicijativa svih zainteresovanih subjekata za buduću namjeravanu ili potrebnu gradnju, time je otvorena mogućnost da se grupa građana ili prestavnici lokalne zajednice uključe u izradu plana u smislu traženja da se planira izgradnja ili rekonstrukcija puta i prateće infrastrukture na lokalitetu. Kako trasu puta prate infrastrukturni vodovi, time bi se stekao planski i zakonski osnov za rješavanje ovih pitanja (imovinsko-pravni odnosi, dokumentacija o građenju, projekti za izgradnju i sl.).

Na lokalitetu pješačke staze na kojoj je bespravno postavljena ograda uz imanje porodice Brahović nadležni općinski inspektor će djelovati iz okvira svoje nadležnosti po okončanju spora koji se vodi kod nadležnog Suda.

Vezano za pogon Drvoprodukta utvrđeno je da na parceli egzistira ranije uknjiženi proizvodni objekat, te da je po nalogu Federalnog inspektora zaštite okoliša investitor izveo ograđivanje parcele zidanom ogradom sa mrežom za sprečavanje prolaza čestica prašine iz proizvodnog pogona. Ovi radovi su naloženi  u cilju zaštite okoliša i susjednog stanovanja od buke i prašine.

